
Njoftim pér shtyp

Komisioneri Publik ishte sot i pranishém né Kolegjin e Posagém té Apelimit, ku vijoi
shqyrtimi gjygésor i ankimit kundér vendimit nr. 442, daté 14.9.2021, t¢ Komisionit té
Pavarur té Kualifikimit, pér subjektin e rivlerésimit, z. Juljan Cafka, me funksion prokuror
né Prokuroriné prané Gjykatés sé Rrethit Gjyqgésor, Gjirokastér.

Pas verifikimit té prezencés sé paléve, kryesuesja e seancés béri me dije se né Kolegj jané
depozituar disa denoncime, me pérmbajtjen e té cilave, trupi gjykues nuk ishte njohur ende,
ndérsa ftoi palét té paragisnin géndrimet e tyre mbi denoncimet e depozituara para nisjes sé
shqyrtimit gjygésor té ¢éshtjes.

Komisioneri Publik vlerésoi nevojén e hetimit té métejshém pér njé pjesé té denoncimeve té
sipércituara, duke sqaruar se ankesat nga publiku, té dorézuara né Kolegj para depozitimit té
ankimit, ishin trajtuar gjaté hetimit administrativ né Komisionin e Pavarur té Kualifikimit.
Né pérmbyllje té géndrimit té tij, Komisioneri Publik parashtroi se, pér dy nga denoncimet
nga publiku, gjendej né kushtet e pamundésisé pér t’u shprehur mbi nevojén pér hetim té
métejshém.

Subjekti i rivlerésimit kundérshtoi rrethanat e ngritura né denoncime dhe, né funksion té
prapésimeve té tij, depozitoi akte nga fashikujt e ¢éshtjeve té pretenduara nga denoncuesit.

Pas konsultimit, trupi gjykues vendosi té administrojé né cilésiné e provés, aktet e paragitura
nga subjekti i rivlerésimit, gjaté seancés sé sotme. Né funksion té hetimit té denoncimeve
nga publiku, trupi gjykues vendosi té kérkojé né Prokuroriné prané Gjykatés sé Shkallés sé
Paré té Juridiksionit té Pérgjithshém, Gjirokastér aktet e dy dosjeve penale, ndérsa pér
denoncimet e paragitura né Kolegj gjaté periudhés sé pérgatitjes sé céshtjes dhe ato té
paragitura né datén 18.1.2024, trupi gjykues nuk do té hetojé, pasi nuk plotésojné kriteret e
pércaktuara né nenin 53, té ligjit nr. 84/2016.

Né vijim, trupi gjykues vendosi t’ju pércjellé pér njohje paléve 3 denoncime nga publiku, té

depozituara rishtazi né Kolegj, dhe e shtyu seancén mé daté 2.2.2024, ora 11:00, pér
paragitjen e géndrimeve mbi kéto denoncime.

Mbéshtetur né pikén 1, té nenit 16, té rregullores sé Institucionit t¢ Komisioneréve Publiké,
ankimi  dhe  parashtrimet jané publikuar né fagen zyrtare t&  kétij
institucioni: http://ikp.al/ankime/

Institucioni i Komisioneréve Publiké éshté ngritur dhe funksionon né bazé té nenit 179/b dhe
aneksit té Kushtetutés sé Republikés sé Shqipérisé, dhe ligjit nr. 84/2016, “Pér rivlerésimin
kalimtar té gjyqtaréve dhe prokuroréve né Republikén e Shqipérisé”.

Komisionerét Publiké pérfagésojné interesin publik gjaté procesit té rivlerésimit kalimtar té
gjyqtaréve dhe prokuroréve né Republikén e Shqipérisé.

